
Dolzarbligi. Jismoniy tarbiya va sport sohasida aholi sogʻligʻini 

mustahkamlashga koʻmaklashadigan aniq dasturlarni amaliyotga joriy etish, 

yoshlarni futbolga keng jalb qilish va ular orasidan iqtidorli futbolchilarni saralab 

olish, sport turlari boʻyicha yuqori natijalarni taʼminlaydigan mahoratli sportchilar 

tayyorlash va milliy terma jamoalar zaxirasiga futbolchilarni tayyorlab borish, 

trenerlar uchun qoʻshimcha shart-sharoitlar yaratish, sport toʻgaraklarini tizimli 

toʻgʻri tashkil etishdan iborat. 

Tadqiqotning maqsadi. Ixtisoslashtirilgan futbol maktab internatlari 

murabbiylari, umumiy oʻrta taʼlim maktablari jismoniy tarbiya oʻqituvchilarining 

futbol toʻgaraklarini yillik, oylik ish rejasini toʻgʻri rejalashtirishning samarali usulini 

ishlab chikish. 

Futbol bilan shugʻullanish organizmning umumiy jismoniy rivojlanishiga ijobiy 

taʼsir etadi, ichki organlarning har tomonlama rivojlanishiga yordam beradi, modda 

almashinuvini yaxshilaydi va harakat koordinatsiyasini rivojlantiradi. Futbol 

toʻgaraklarini tashkil etishdan oldin barcha bolalar tibbiy koʻrikdan oʻtishi va tibbiyot 

xodimining xulosasini olishi lozim. Futbol toʻgaraklariga shugʻullanuvchilarni qabul 

qilish, sport turlarining xususiyatlaridan kelib chiqqan holda 10-11 yoshdan tavsiya 

etiladi. Kichik guruhga 10 yoshga yetmagan boʻlsa ham, yaʼni jismoniy tomondan 

yaxshi rivojlangan va mashgʻulotga tibbiy xodim tomonidan ruxsat etilgan 

oʻquvchilar ham qabul qilishi mumkin [3;448]. 

Oʻgʻil va qiz bolalar uchun alohida oʻquv guruhlari tashkil qilinadi. Dastlabki 

tayyorlov guruhi va kichik oʻsmirlar guruhlarida sport turlarining xususiyatlaridan 

kelib chiqib shugʻullanuvchilarning soni 20 nafar, oʻsmirlar guruhida 16 nafar 

oʻquvchi boʻladi. Shuningdek, har bir sinfga (guruhga) sardor saylanadi. Biz hozirgi 

kunga futbol toʻgaraklarida mashgʻulotlarni haftasiga necha marotaba oʻtkazish 

maqsadga muvofikligini aniqlash maqsadida anketa soʻrovnomasini oʻtkazdik.  

Andijon viloyati Izboskan tumani, Izboskan 2 - son kasib hunar maktabiing 

oʻqituvchilari bu soʻrovnomada qatnashdilar. Bu soʻrovnomaga mavzuga oid 5 ta 

savol oʻrtaga tashlanib muhokama qilindi. 

Anketa soʻravnomasi boʻyicha maʼlumotlar 

1-jadval 

Savol Xa Yoʻq 

1. Umumiy o'rta ta'lim maktablarida futbol 

to'garaklari mashg'ulotlarini haftasiga 3 marotaba 

o'tkazish maqsadga muvofik bo'ladimi 

86 14 

2. Umumiy o'rta ta'lim maktablarida futbol 

to'garaklari mashg'ulotlarini haftasiga 2 marotaba 

o'tkazish maqsadga muvofik bo'ladimi 

43 57 

3. O'quv yili davomida 34 hafta futbol to'garak 

mashg'ulotlarini olib borsa bo'ladimi 

71 29 

4. Shug'ullanuvchilardan o'kuv yilining boshida va 

oxirida maxsus testlarni qabul qilish kerakmi 

86 14 

5. Yil davomida rasmiy musobaqalardan tashqari 

o'rtoqlik uchrashularni tashkil qilish kerakmi 

93 7 

 

Oʻtkazilgan anketa soʻrovnomasi shuni koʻrsatadiki, Andijon viloyati Izboskan 

tumani. Izboskan 2 - son kasib hunar maktabi oʻqtuvchilari 1-savolga 12 nafar (86%) 

ha, 2 nafar oʻqituvchi (14%) yoʻq deya javob berishdi. 2-savolga esa 6 nafar 

oʻqituvchi (43%) ha, 8 nafar oʻqituvchi (57%) esa yoʻq deya javob berdilar. 3-savolga 

10 nafar (71%) ha, 4 nafar oʻqituvchi (29%) esa yoʻq javobini berishdi. 4-savolga 12 

nafar oʻqituvchi (86%) ha, 2 nafar oʻqituvchi (14%) esa yoʻq deb javob berdilar. 

Oxirgi 5-savolga 13 nafar oʻqituvchi (93%) va 1 oʻqituvchi (7%) yoʻq deb javob 

berishdi. 

Bu soʻrovnoma orqali biz hozirgi kunda futbol toʻgaraklarida mashgʻulotlarni 

haftasiga 3 marotaba oʻtkazish maqsadga muvofikligini aniqlab oldik. Oʻsmirlar 

guruhi uchun toʻgarakning davomiyligi bir oʻquv yili uchun 9 oy, 34 hafta, 

mashgʻulotning davomiyligi 90-120 daqiqa yiliga 204-216 saotlik yillik, oylik 

mashgʻulotlar ish rejasi biz tomondan ishlab chiqildi (2-3-jadvallar) [1;44]. 

Futbol toʻgaraklari quyidagi meʼyoriy hujjatlarga ega boʻlishi lozim: 

- toʻgarakning tasdiqlangan nizomi; 

- toʻgarakning yillik ish rejasi; 

- toʻgarakning oʻtkazilish jadvali; 

- toʻgarak aʼzolari haqida maʼlumotlar;  

- oʻtkazilgan mashgʻulotlar yuzasidan oʻquvchilar davomatini qayd etish jurnali;  

 - toʻgarakning muayyan muddatlar oraligʻidagi yozma hisobotlari (birinchi va ikkinchi 

yarim yillik). 

Xulosa. Sport toʻgaraklari mashgʻulotlarini haftasiga 3 marotaba oʻtkazish, 

shugʻullanuvchilarda tezroq koʻnikma va malakalarni egallash imkonini beradi. Yil 

davomida oʻrtoqlik va rasmiy musobaqalarda ishtiroq etish, tanlangan sport turining 

texnikasi va taktikasini oʻrgatishda muhim ahamiyatga egadir. 

